
VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL E DO MAR

ANUNCIO do 2 de xullo de 2015, do Xurado Provincial de Clasificación de 
Montes Veciñais en Man Común de Lugo, polo que se comunican aos posibles 
titulares de dereitos e intereses os acordos adoptados por este xurado, relativos 
aos expedientes 26/75, 27/75, 25/75 e 31/75.

Na sesión realizada polo Xurado Provincial con data do 30 de xuño de 2015, figuran os 
acordos seguintes:

Monte de Santa Mariña (expediente 26/75), pertencente aos veciños da parroquia de 
Santa Mariña de Lagostelle, no termo municipal de Guitiriz, e do clasificado como veciñal 
en man común por resolución do Xurado Provincial con data do 31 de xullo de 1975 e mon-
te de Mariz (expediente 27/75), pertencente aos veciños da parroquia de Mariz, no termo 
municipal de Guitiriz, e clasificado como veciñal en man común por resolución do Xurado 
Provincial con data do 31 de xullo de 1975. O 7 de novembro de 2014, tivo entrada escrito 
asinado por Ramón Iglesias Díaz como presidente da Xunta Reitora de Santa Mariña de 
Lagostelle, co que achega un acordo de deslindamento de avinza practicado entre estas 
comunidades, en canto ás liñas divisorias que separan os dous montes, aprobado me-
diante acto conciliatorio realizado o 9 de setembro de 2014, perante o Xulgado de Paz de 
Guitiriz; xuntan acta do deslindamento, planos topográficos, acta de conciliación levantada 
no Xulgado e certificacións de aprobación por parte das comunidades implicadas. Dado 
traslado do devandito deslindamento ao Servizo de Montes, o 10 de marzo de 2015 emite 
un informe no cal se especifican as modificacións de superficie que se producen como 
consecuencia da avinza. O monte de Santa Mariña queda cunha superficie de 687,45 hec-
táreas, e o monte de Mariz cunha superficie de 702,85 hectáreas. Examinada a documen-
tación presentada, o xurado, por unanimidade, acorda aprobar o deslindamento por avinza 
practicado, e proceder ás oportunas modificacións nos expedientes respectivos.

Monte de Santa Mariña (expediente 26/75), pertencente aos veciños da parroquia de 
Santa Mariña de Lagostelle, no termo municipal de Guitiriz, e clasificado como veciñal en 
man común por resolución do Xurado Provincial con data do 31 de xullo de 1975 e monte 
de San Xoán (expediente 25/75), pertencente aos veciños da parroquia de San Xoán de 
Lagostelle, no termo municipal de Guitiriz, e clasificado como veciñal en man común por 
Resolución do 31 de xullo de 1975. O 7 de novembro de 2014 foi presentado un escrito 

de Ramón Iglesias Díaz, como presidente de Santa Mariña de Lagostelle, co que achega 
un acordo de deslindamento por avinza entre as dúas comunidades, en canto ás liñas 
divisorias que separan os montes, aprobado mediante acto conciliatorio realizado o 31 de 
outubro de 2014, perante o Xulgado de Paz de Guitiriz. Xuntan acta do deslindamento, 
planos topográficos, acta de conciliación e certificacións de aprobación por parte das co-
munidades implicadas. Dado traslado ao Servizo de Montes, o 25 de xuño de 2015 emite 
un informe no cal se especifican as modificacións de superficie que se producen como 
consecuencia da avinza. O monte de Santa Mariña, tendo en conta o deslindamento 
con Mariz, queda cunha superficie de 746,57 hectáreas, e o monte de San Xoán, cunha 
superficie de 1.315,13 hectáreas. Examinada a documentación presentada, o Xurado, 
por unanimidade, acorda aprobar o deslindamento por avinza practicado, e proceder ás 
oportunas modificacións nos expedientes respectivos, coas matizacións que constan no 
informe técnico.

Monte de Vilares (expediente 31/75), pertencente aos veciños da parroquia de Vilares, 
no termo municipal de Guitiriz, e clasificado como veciñal en man común por resolución 
do Xurado Provincial o 31 de xullo de 1975 e monte de San Xoán (expediente 25/75), 
pertencente aos veciños da parroquia de San Xoán de Lagostelle, no termo municipal de 
Guitiriz, e clasificado como veciñal en man común por resolución do 31 de xullo de 1975. 
O 7 de novembro de 2014 foi presentado un escrito de José Luis López Fraga, como pre-
sidente de Vilares, co que achega un acordo de deslindamento por avinza entre as dúas 
comunidades, en canto ás liñas divisorias que separan os montes, aprobado mediante 
acto conciliatorio realizado o 31 de outubro de 2014, perante o Xulgado de Paz de Guitiriz. 
Xuntan acta do deslindamento, planos topográficos, acta de conciliación e certificacións de 
aprobación por parte das comunidades implicadas. Dado traslado ao Servizo de Montes, o 
25 de xuño de 2015 emite un informe no cal se especifican as modificacións de superficie 
que se producen como consecuencia da avinza. O monte de Vilares queda cunha super-
ficie de 1.184,14 hectáreas, e o monte de San Xoán, tendo en conta o deslindamento con 
Santa Mariña, queda cunha superficie de 1.314,95 hectáreas. Examinada a documenta-
ción presentada, o Xurado, por unanimidade, acorda aprobar o deslindamento por avinza 
practicado, e proceder ás oportunas modificacións nos expedientes respectivos.

Descoñecendo o nome e enderezo dos posibles titulares de dereitos e intereses so-
bre os referidos montes, por medio do presente anuncio, en conformidade co disposto no 
artigo 59.5 da Lei 30/1992, do 26 de novembro, de réxime xurídico das administracións 
públicas e do procedemento administrativo común, póñense no seu coñecemento os de-
vanditos acordos. 

Lucía Belver Quiroga, secretaria do Xurado Provincial de Montes Veciñais en Man
Común de Lugo, 

CERTIFICO:

Que na sesión celebrada polo xurado provincial o día  9 de outubro de 2023, figura
o seguinte acordo:

MVMC  Vilares (exp.  31/75),  pertencente  aos  veciños  da  parroquia  de  Vilares,  no
concello de Guitiriz.

O 24.3.2023 tivo entrada unha solicitude, presentada pola comunidade de Vilares,
para  a  autorización  de  compra   de  terreos  correspondentes  á  parcela  catastral
27022A087001330000TG.

Esta compra foi  autorizada pola Xefatura Territorial  do Medio Rural  de Lugo por
resolución do 13.4.2023, e a súa adquisición foi elevada a escritura pública o 19.4.2023. 

Con data 19.7.2023 o Servizo de Montes elaborou unha memoria (2023_17) na que se
especifican as modificacións que se producen como consecuencia da incorporación da
dita parcela no MVMC Vilares, que pasa a ter unha superficie de 1191,56 hectáreas.

O artigo 57.3 da Lei 7/2012 de montes de Galicia establece que  as adquisicións de
terras por compra deberán ser motivadas pola comunidade veciñal [...], e requirirá da
autorización  previa  da  Administración  forestal  [...].  As  terras  adquiridas  mediante
compra serán cualificadas polo respectivos xurados provinciais de MVMC como montes
veciñais en man común e non poderán ser obxecto de permuta por un período mínimo de
vinte anos. 

En vista do anterior, o xurado, por unanimidade, ACORDA clasificar como veciñais en
man  común  os  terreos  adquiridos  pola  comunidade  de  Vilares,  e  proceder  á
actualización correspondente no expediente, de conformidade coa memoria técnica
elaborada polo Servizo de Montes.

Para que conste, expido este certificado co visto e prace da presidenta do xurado.

Lugo, data da sinatura electrónica
Visto e prace

A secretaria do xurado A presidenta do xurado
Lucía Belver Quiroga Mª Olga Iglesias Fontal

CONSELLERÍA DO MEDIO RURAL
XEFATURA TERRITORIAL DE LUGO 
XURADO PROVINCIAL DE CLASIFICACIÓN DE MVMC
Ronda Muralla, 70
27071 Lugo
T. 982 889 256

